
Faxismoaren eta kapitalaren oldarraldiari langileon 
arteko elkartasun eta antolakuntzatik erantzutea, 
bai; ekainaren 28an eta gainontzeko egun guztietan 
kalean eta lamean askatasunez bizitzeko harreman 
eredu berriak eraikitzea, ere bai! Lan munduak 
inposatzen dizkigun armairuak apurtu!

Azken egunetan bizitako erasoak, trans* legeak 
azalarazitako muga politikoak, faxismoaren 
gorakada edota kapitalaren oldarraldia eta 
sistemaren zuriketa arrosa, denak ala denak 
langileon arteko elkartasun, defentsa sare eta 
antolakuntzatik erantzuteko unea da.

Horregatik, ekainaren 28a egun esanguratsua dugu 
kolektiboaren memoria aldarrikatu eta helburu 
eta borrokan berresteko: sexu aniztasunaren 
aldeko borroka egunero urratu beharreko bidea 
bada, LGTBI+ mugimendua eta langileen arteko 
elkarlanean sutuz izango da.

Cisheteroarautik kanpo bizi garenak ez kalean, ez 
eskolan ezta lan munduan ere ez gaude salbu. 
Lan munduan erreproduzitzen diren derrigorrezko 
heterosexualtiatea, ikusezintasuna, bazterketa, 

gorrotoa, aitortza eza eta erasoak dira inposatzen 
zaizkigun armairuak.

LABen jakitun gara, asko dugula egiteko langile 
klasearen sentsibilizazioan, ikusgarritasunean, 
elkartasunetik lan munduko diskriminazio eta 
eraso oro errotik eteteko, zein sexu aniztasunean 
lan eta bizitzeko eraldaketa sozial eta ekonomikoa 
sustatzeko.

Zentzu horretan, eta sindikatua sexu-genero 
zapalkuntzaren aurkako borrokarako tresna 
eraginkor izateko, urrats berriak emateko garaia 
dela diogu. Kapital, patronal eta enpresek 
inposatutako markoak borrokatzeko indarrak batu, 
tresnak berritu eta lan munduan sexu aniztasunaren 
aldeko harreman sareak eraikitzeko unea dela 
diogu.

Cisheteroaraua lantokietatik borrokatzeko 
konpromisoa badugu, apur ditzagun behingoz, 
lan munduan inposatzen dizkiguten armairuak! 
Batu gaitezen Euskal Herrian sexu askatasunaren 
mugimenduak ekainaren 28rako deitu dituen 
mobilizazioetan!


